
Cwestiynau i’r Dirprwy Brif Weinidog a’r Gweinidog dros yr Economi a Thrafnidiaeth 
 
Nick Bourne (Canolbarth a Gorllewin Cymru): Pa gamau sydd wedi cael eu cymryd yn ystod y 12 mis 
diwethaf i leihau’r ôl troed carbon o safbwynt gweithgarwch Llywodraeth Cynulliad Cymru ym maes 
Datblygu Economaidd a Thrafnidiaeth? (WAQ53477) 
 
Y Dirprwy Brif Weinidog a’r Gweinidog dros yr Economi a Thrafnidiaeth (Ieuan Wyn Jones): 
Ymhlith y mentrau a roddwyd ar waith gan fy adran mae: 
 
1. Gweithio gyda’r Gweinidog dros yr Amgylchedd, Cynaliadwyedd a Thai ar ymrwymiad 
Cymru’n Un i leihau allyriadau CO2 o 3% bob blwyddyn erbyn 2011.  
 
2. Lansio Strategaeth Drafnidiaeth Cymru y mae â newid yn yr hinsawdd a pholisïau i fynd i’r afael 
â hyn yn ganolog iddi. 
 
3. Cynnal ymgynghoriad ar y Strategaeth Swyddi Gwyrdd.  
 
Bydd mecanwaith cymorth newydd ar gael yn fuan i sicrhau cymaint o enillion effeithlonrwydd â phosibl 
ym mhob busnes ac rydym yn dewis a gweithio ar safleoedd fel ‘safleoedd braenaru’ i sicrhau 
datblygiadau di-garbon. 
 
 
Nick Bourne (Canolbarth a Gorllewin Cymru): Pa gamau sydd wedi cael eu cymryd i leihau ôl troed 
carbon staff swyddfa a gyflogir ym maes Datblygu Economaidd a Thrafnidiaeth? (WAQ53478) 
 
Y Dirprwy Brif Weinidog: Mae Adran yr Amgylchedd, Cynaliadwyedd a Thai yn arwain y gwaith o 
ddatblygu Strategaeth Newid yn yr Hinsawdd Llywodraeth y Cynulliad ac mae’n gweithio’n agos gyda’r 
holl Adrannau i nodi cyfleoedd i leihau ôl troed carbon gweithgareddau Llywodraeth y Cynulliad.   
 
Fel y nodir yn nogfen Cymru’n Un, mae Llywodraeth y Cynulliad yn ymrwymedig i leihau allyriadau 
nwyon tŷ gwydr 3% bob blwyddyn mewn meysydd lle mae’r pwerau wedi’u datganoli ac i ddatblygu 
targedau sector ar gyfer y sector trafnidiaeth, y sector preswyl a’r sector cyhoeddus. 
 
Bydd cam cyntaf ein Strategaeth Newid yn yr Hinsawdd yn nodi’r dull bras o gyflawni’r ymrwymiadau 
hyn a’r targedau statudol a nodir yn Neddf Newid yn yr Hinsawdd 2008. Bydd ail gam yr ymgynghoriad, 
sy’n cael ei ddatblygu ar hyn o bryd, yn canolbwyntio ar y camau penodol rydym yn bwriadu eu cymryd 
ym mhob rhan o Lywodraeth y Cynulliad er mwyn cyflawni ein hamcanion o ran newid yn yr hinsawdd. 
Mae’r gwaith sy’n mynd rhagddo yn ei gwneud yn ofynnol i bob Adran, gan gynnwys Adran yr Economi 
a Thrafnidiaeth, edrych yn fanwl ar ei pholisïau, rhaglenni a gweithrediadau a nodi cyfleoedd i leihau 
allyriadau nwyon tŷ gwydr.  
 
Mae ôl troed carbon ystâd ganolog Llywodraeth Cynulliad Cymru yn cael ei leihau drwy System Reoli 
Amgylcheddol a ardystiwyd i Lefel 5 y Ddraig Werdd, a gaiff ei chyflwyno yn 2009.  Hyd yn hyn mae 16 
o adeiladau wedi cyrraedd y safon hon. Ymhlith yr enghreifftiau o’n cyflawniadau mae 100% o’n 
cyhoeddiadau yn cael eu cynhyrchu ar bapur wedi’i ailgylchu a chafwyd lleihad mewn allyriadau drwy 
ddefnyddio fideo-gynadledda yn fwy. 
 
 
Lynne Neagle (Tor-faen): A wnaiff y Gweinidog amlinellu pa gefnogaeth sydd ar gael ar gyfer y 
diwydiant modurol yn Nhorfaen? (WAQ53511) 
 
Y Dirprwy Brif Weinidog: Mae Cymorth Hyblyg i Fusnes, gwasanaeth cymorth integredig newydd 
Llywodraeth Cynulliad Cymru ar gyfer busnesau presennol a darpar fusnesau o bob maint, yn cynnig 

gwybodaeth, cyngor a chymorth ariannol drwy’r Gronfa Fuddsoddi Sengl. Bydd pecyn ‘Dod Drwyddi’ ar 
gael yn fuan mewn copi caled ac ar-lein, gan amlinellu’r cymorth sydd ar gael drwy Cymorth Hyblyg i 
Fusnes. Gall busnesau yng Nghymru wneud cais am y cymorth ymarferol hwn drwy ffonio rhif Cymorth 
Hyblyg i Fusnes ar 03000 6 03000 neu drwy fynd i’r wefan www.cymorth-busnes-cymru.co.uk 
 
Hefyd, mae’r cynllun ProAct yn fenter Cymru Gyfan sy’n rhoi cymorth i fusnesau sy’n wynebu 
anawsterau. Y sector moduro fu prif ffocws y cam peilot a chysylltwyd â busnesau o fewn y sector 
moduro yn Nhor-faen i sicrhau eu bod yn ymwybodol o’r cynllun.  
 
Mae cymorth a grantiau disgresiwn ar gyfer Cynghorydd Datblygu Adnoddau Dynol hefyd ar gael o dan 
y Rhaglen Datblygu’r Gweithlu. 
 
Rydym hefyd yn rhoi cymorth i ddatblygu sgiliau arwain a rheoli drwy ddarparu rhaglen gweithdy sy’n 
cyd-fynd â’r safonau galwedigaethol cenedlaethol ar gyfer arwain a rheoli. 
 
 
Lynne Neagle (Tor-faen): A wnaiff y Gweinidog ddarparu dadansoddiad o’r gefnogaeth sydd eisoes 
wedi’i rhoi i’r diwydiant modurol yn Nhorfaen? (WAQ53512) 
 
Y Dirprwy Brif Weinidog: Rydym wrthi’n gweithio gyda chwmni sydd wedi’i leoli yn Nhor-faen 
drwy’r cynllun ProAct, ac rydym yn disgwyl am ei gynlluniau hyfforddiant. Nes bod y cynlluniau wedi 
cael eu cyflwyno ni allwn roi syniad o lefel yr arian y gofynnwyd amdano.  
  
Mae tri chwmni moduro yn Nhor-faen yn rhan o’r Rhaglen Datblygu’r Gweithlu. Cyfanswm y cymorth a 
roddwyd drwy Raglen Datblygu’r Gweithlu dros y 12 mis diwethaf yw £36,000. 
  
Mae un o’r cwmnïau hyn hefyd yn manteisio ar y rhaglen gweithdy arwain a rheoli. 
 
 

Cwestiynau i’r Gweinidog dros Blant, Addysg, Dysgu Gydol Oes a Sgiliau 
 
Nick Bourne (Canolbarth a Gorllewin Cymru): Pa gamau sydd wedi cael eu cymryd yn ystod y 12 mis 
diwethaf i leihau’r ôl troed carbon o safbwynt gweithgarwch Llywodraeth Cynulliad Cymru ym maes 
Addysg? (WAQ53481) 
 
Y Gweinidog dros Blant, Addysg, Dysgu Gydol Oes a Sgiliau (Jane Hutt): Mae fy Adran yn arwain y 
gwaith Addysg ar gyfer Datblygu Cynaliadwy a Dinasyddiaeth Fyd-eang (ADCDF). Nod cynllun 
gweithredu ADCDF yw codi ymwybyddiaeth ac ysgogi camau gweithredu ym mhob sector addysg. Fel 
rhan o’r dasg o gyflawni gwaith ADCDF yn y sector addysg uwch cyhoeddodd Cyngor Cyllido Addysg 
Uwch Cymru gylchlythyr a oedd yn ei gwneud yn ofynnol i holl Sefydliadau Addysg Uwch Cymru 
ymuno â System Reoli Amgylcheddol (SRA) a chael achredid ymhen tair blynedd. Mae’r holl golegau 
wedi cyflwyno eu cynlluniau gweithredu erbyn hyn a gwnaed gwaith i leihau’r ôl troed carbon.  
 
Ym maes Addysg Bellach, fel rhan o’u gwaith cynllunio strategol, gofynnwyd i golegau gyflwyno 
adroddiad ar ADCDF ac fe’u dadansoddwyd a chafodd arfer da ei fwydo’n ôl i’r sector. Anogwyd y 
colegau i geisio gwella eu dulliau rheoli sefydliadol. O ganlyniad mae sawl coleg wedi cynnwys 
ymrwymiadau i ymuno â SRA fel y Ddraig Werdd.  
 
Mae dogfennau newydd ar gyfer ysgolion, gwaith ieuenctid, Dysgu Seiliedig ar Waith a Dysgu Oedolion 
yn y Gymuned hefyd yn annog pawb i leihau allyriadau carbon drwy ystyried dulliau rheoli sefydliadol a 
hyrwyddo dulliau rheoli amgylcheddol. Un o ymrwymiadau’r cynllun gweithredu ADCDF yw bod yn 
rhaid i’r holl adeiladau newydd gyflawni safon ‘ardderchog’ BREEAM. Ymhlith pethau eraill, nod y 
safon hon yw lleihau allyriadau carbon ac mae’n cynnwys mentrau cynaliadwyedd.  

Rydym yn gweithio’n agos gydag Adran yr Amgylchedd, Cynaliadwyedd a Thai a’i thîm newid yn yr 
hinsawdd er mwyn sicrhau bod datblygiadau APADGOS yn cyd-fynd â mentrau eraill fel Eco-Sgolion yn 
eu hategu. 
 
 
Nick Bourne (Canolbarth a Gorllewin Cymru): Pa gamau sydd wedi cael eu cymryd i leihau ôl troed 
carbon staff swyddfa a gyflogir ym maes Addysg? (WAQ53482) 
 
Jane Hutt: Mae ôl troed carbon ystâd ganolog Llywodraeth Cynulliad Cymru yn cael ei leihau drwy 
System Reoli Amgylcheddol a ardystiwyd i Lefel 5 y Ddraig Werdd, a gaiff ei chyflwyno yn 2009. Hyd 
yn hyn mae 16 o adeiladau wedi cyrraedd y safon hon.  Ymhlith yr enghreifftiau o’n cyflawniadau mae 
100% o’n cyhoeddiadau yn cael eu cynhyrchu ar bapur wedi’i ailgylchu a chafwyd lleihad mewn 
allyriadau drwy ddefnyddio fideo-gynadledda yn fwy. Mae aelodau o staff yn cymryd camau syml fel 
cofio diffodd monitorau cyfrifiaduron ar ddiwedd y dydd.  
 
 

Cwestiynau i’r Gweinidog dros yr Amgylchedd, Cynaliadwyedd a Thai 
 
Nick Bourne (Canolbarth a Gorllewin Cymru): Pa gamau sydd wedi cael eu cymryd yn ystod y 12 mis 
diwethaf i leihau’r ôl troed carbon o safbwynt gweithgarwch Llywodraeth Cynulliad Cymru ym maes 
Cynaliadwyedd a Thai? (WAQ53485) 
 
Y Gweinidog dros yr Amgylchedd, Cynaliadwyedd a Thai (Jane Davidson): Mae Adran yr 
Amgylchedd, Cynaliadwyedd a Thai yn arwain y gwaith o ddatblygu Strategaeth Newid yn yr Hinsawdd 
Llywodraeth y Cynulliad ac mae’n gweithio’n agos gyda’r holl Adrannau i nodi cyfleoedd i leihau ôl 
troed carbon gweithgareddau Llywodraeth y Cynulliad.  
 
Ymhlith yr enghreifftiau penodol o gamau i leihau ôl troed carbon ein gweithgareddau mae’r canlynol: 
 
• Gwnes gynnwys targedau penodol ar gyfer lleihau allyriadau yn llythyrau cylch gwaith 
partneriaid darparu allweddol yn 2008/09, er enghraifft fe’i gwnaed yn ofynnol i Gyngor Cefn Gwlad 
Cymru (CCGC) lunio cynllun gweithredu a fyddai’n sicrhau lleihad o dros 12% yn allyriadau’r Cyngor 
erbyn 2012 
• Defnyddio mwy o gyfleusterau ffonio a fideogynadledda a gwneud dewisiadau teithio mwy 
cynaliadwy lle na ellir osgoi teithio i gyfarfodydd  
• Cyflwyno microgynhyrchu fel dewis amgen i systemau gwresogi olew drwy’r Cynllun 
Effeithlonrwydd Ynni Cartref  
• Fel rhan o’r rhaglen datblygu Landlordiaid Cymdeithasol Cofrestredig (RSL) ariannu 22 o 
gynlluniau, hyd at 400 o anheddau, i’w hadeiladu i lefel 4 a 5 y Cod Cartrefi Cynaliadwy.  
 
 
Nick Bourne (Canolbarth a Gorllewin Cymru): Pa gamau sydd wedi cael eu cymryd i leihau ôl troed 
carbon staff swyddfa a gyflogir ym maes Cynaliadwyedd a Thai? (WAQ53486) 
 
Jane Davidson: Mae ôl troed carbon ystâd ganolog Llywodraeth Cynulliad Cymru yn cael ei leihau drwy 
System Reoli Amgylcheddol a ardystiwyd i Lefel 5 y Ddraig Werdd, a gaiff ei chyflwyno yn 2009.  Hyd 
yn hyn mae 16 o adeiladau wedi cyrraedd y safon hon.  Ymhlith yr enghreifftiau o’n cyflawniadau mae 
100% o’n cyhoeddiadau yn cael eu cynhyrchu ar bapur wedi’i ailgylchu a chafwyd lleihad mewn 
allyriadau drwy ddefnyddio fideo-gynadledda yn fwy.   
 
Mae staff yn Adran yr Amgylchedd, Cynaliadwyedd a Thai wedi bod yn rhagweithiol wrth nodi 
cyfleoedd i leihau eu hôl troed carbon. 
 
Mae’r Adran yn defnyddio cyfleusterau ffôn a fideo-gynadledda yn helaeth ar gyfer cyfarfodydd.   

Rydym yn osgoi teithio awyr cymaint â phosibl ac os yw gyrru’n hanfodol bydd staff yn ceisio rhannu 
ceir. Mae staff yn defnyddio trafnidiaeth gyhoeddus i fynd i gyfarfodydd gan gynnwys mynd i’r 
Gynhadledd Newid yn yr Hinsawdd yn Poznan, Gwlad Pwyl a chyfarfodydd diweddar ym Mrwsel a 
Chaeredin.  
 
Mae llawer o staff wedi’u lleoli yn swyddfa Llywodraeth y Cynulliad ym Merthyr neu mewn rhannau o 
safle Parc Cathays ac adnewyddwyd yn ddiweddar. Mae’r ddau le yn manteisio ar nodweddion arbed 
ynni fel goleuadau a gaiff eu goleuo gan symudiadau fel y gwastraffir cyn lleied o drydan â phosibl.  
 
Mae aelodau o staff yn cymryd camau syml fel cofio diffodd monitorau cyfrifiaduron ar ddiwedd y dydd. 
 
 

Cwestiynau i’r Gweinidog dros Iechyd a Gwasanaethau Cymdeithasol 
 
Nick Bourne (Canolbarth a Gorllewin Cymru): Pa gamau sydd wedi cael eu cymryd i leihau ôl troed 
carbon staff swyddfa a gyflogir ym maes Iechyd a Gwasanaethau Cymdeithasol? (WAQ53476) 
 
Y Gweinidog dros Iechyd a Gwasanaethau Cymdeithasol (Edwina Hart): Mae ôl troed carbon ystâd 
ganolog Llywodraeth Cynulliad Cymru yn cael ei leihau drwy EMS (System Reoli Amgylcheddol) a 
ardystiwyd i Lefel 5 y Ddraig Werdd. 
 
 
Nick Bourne (Canolbarth a Gorllewin Cymru): Pa gamau sydd wedi cael eu cymryd yn ystod y 12 mis 
diwethaf i leihau’r ôl troed carbon o safbwynt gweithgarwch Llywodraeth Cynulliad Cymru ym maes 
Iechyd a Gwasanaethau Cymdeithasol? (WAQ53492) 
 
Edwina Hart: Y cam allweddol a gymerwyd gan fy Adrannau (AIGC ac Adran Iechyd y Cyhoedd a’r 
Proffesiynau Iechyd) yw cydweithio â’r sector iechyd a gweithwyr iechyd proffesiynol i ymgorffori 
egwyddorion datblygu cynaliadwy mewn polisïau ac arfer: mae hyn yn cynnwys lleihau carbon fel rhan 
o’r dull o fynd i’r afael â newid yn yr hinsawdd.  
 
Un enghraifft benodol o weithgareddau lleihau carbon yw bod 57 o safleoedd mwyaf y GIG yng 
Nghymru yn defnyddio tariffau gwyrdd di-garbon i gyflenwi eu trydan grid, sy’n arbed 73,705 o dunnelli 
o allyriadau CO2 yn flynyddol dros y ffigur cyfatebol ar gyfer tariffau arferol. 
 
Bydd fy swyddogion yn cyflwyno tystiolaeth i’r Pwyllgor Cynaliadwyedd ar 19 Mawrth ar gamau a 
gymerwyd gan fy Adrannau tuag at brif ffrydio cynaliadwyedd fel rhan o’m portffolio; mae hyn yn 
cynnwys ateb yr her o leihau carbon. 
 
 

Cwestiynau i’r Gweinidog dros Dreftadaeth 
 
Nick Bourne (Canolbarth a Gorllewin Cymru): Pa gamau sydd wedi cael eu cymryd yn ystod y 12 mis 
diwethaf i leihau’r ôl troed carbon o safbwynt gweithgarwch Llywodraeth Cynulliad Cymru ym maes 
Treftadaeth? (WAQ53487) 
 
Y Gweinidog dros Dreftadaeth (Alun Ffred Jones): Mae’r Adran Dreftadaeth yn chwarae rhan 
allweddol yn y gwaith o gefnogi a chynnal treftadaeth Cymru a’i diwylliant cyfoethog ac amrywiol. 
 
Ymhlith yr enghreifftiau penodol o gamau i leihau’r ôl troed carbon mae’r canlynol: 

• Mae Cadw’n monitro’r defnydd a wneir o ynni ac allyriadau carbon yn mhob un o’i henebion, 
gan gynnwys treialu llifoleuadau ynni isel; 

• Mae Cadw’n cynnal rhaglen gadwraeth gan ddefnyddio llafur a deunydd lleol ac yn parhau i roi 
grantiau ar gyfer gwaith atgyweirio ac adfer adeiladau hanesyddol sy’n cynnwys ynni a 
ymgorfforir; 

• Mae Amgueddfa Cymru yn cyflwyno materion amgylcheddol i’r cyhoedd drwy ‘Tŷ’r Dyfodol’ 
yn Sain Ffagan, yn ogystal â ‘Newid yn yr Hinsawdd - Beth sy’n Digwydd?’ yn Amgueddfa 
Genedlaethol Caerdydd; 

• Mae Llyfrgell Genedlaethol Cymru yn gweithio i ddarparu rhagor o ddeunydd ar-lein; 
• Mae Croeso Cymru yn datblygu Cynllun Gweithredu Twristiaeth Gynaliadwy sy’n cynnwys 

mesurau i hyrwyddo’r angen i’r diwydiant leihau ei ôl troed carbon a datblygu mwy o arferion 
cynaliadwy, a rhoi cymorth iddo wneud hynny; 

• Cynhyrchu Taflenni Canllawiau Arfer Gorau ar gyfer busnesau twristiaeth sy’n amlygu 
awgrymiadau allweddol i gyrraedd y safon uchaf gan wella perfformiad amgylcheddol ar yr un 
pryd;  

• Cynhyrchu pecyn cymorth "Gwneud eich Busnes yn Fwy Gwyrdd" sy’n arddangos rhai o’r 
enghreifftiau gorau o fusnesau twristiaeth cynaliadwy yng Nghymru ac sy’n amlygu’r camau 
allweddol er mwyn gweithredu arferion busnes cynaliadwy o fewn busnes twristiaeth. 

 
 
Nick Bourne (Canolbarth a Gorllewin Cymru): Pa gamau sydd wedi cael eu cymryd i leihau ôl troed 
carbon staff swyddfa a gyflogir ym maes Treftadaeth? (WAQ53488) 
 
Alun Ffred Jones: Mae ôl troed carbon ystâd ganolog Llywodraeth Cynulliad Cymru yn cael ei leihau 
drwy System Reoli Amgylcheddol a ardystiwyd i Lefel 5 y Ddraig Werdd, a gaiff ei chyflwyno yn 2009.  
Hyd yn hyn mae 16 o adeiladau wedi cyrraedd y safon hon.  Ymhlith yr enghreifftiau o’n cyflawniadau 
mae 100% o’n cyhoeddiadau yn cael eu cynhyrchu ar bapur wedi’i ailgylchu a chafwyd lleihad mewn 
allyriadau drwy ddefnyddio fideo-gynadledda yn fwy.   
 
O fewn yr Adran Dreftadaeth gweithredir nifer o fesurau i leihau ôl-troed carbon ei staff:  
 
• Gwneud mwy o ddefnydd o gyfleusterau fideo-gynadledda/ffôn-gynadledda ar gyfer cyfarfodydd 

mewnol/allanol; 
• Trefnu cyfarfodydd mewn lleoliadau/ar amseroedd sy’n galluogi’r cyfranogwyr i ddefnyddio 

trafnidiaeth gyhoeddus; 
• Annog yr arfer o rannu ceir lle nad oes modd osgoi teithio rhwng swyddfeydd ar gyfer 

cyfarfodydd ac hyfforddiant; 
• Bydd staff yn argraffu a llungopïo ar ddwy ochr y dudalen lle bynnag y bo’n bosibl; 
• Ailgylchu cetrys tonio gydag elusen ActionAid a chaiff tiwbiau fflwroleuol a dodrefn eu 

hailgylchu gan gontractwyr Llywodraeth Cynulliad Cymru; 
• Ailgylchir yr offer TGCh i gyflawni Cyfarwyddeb WEEE a chesglir dogfennau/papur mewn 

biniau Darashred, a chânt eu rhwygo a’u hailgylchu; 
• Gosodwyd boeleri nwy ynni effeithlon lle y bo’n bosibl; 
• Gosodwyd amserwyr ar gyfer goleuadau allanol; 
• Gosodwyd amserwyr ar y boeleri dŵr fel eu bod ond yn gweithio yn ystod oriau gwaith mewn 

rhai swyddfeydd;  
• Diffoddir cyfarpar swyddfa trydanol gyda’r nos.  
 
 

Cwestiynau i’r Gweinidog dros Faterion Gwledig 
 
Nick Bourne (Canolbarth a Gorllewin Cymru): Pa gamau sydd wedi cael eu cymryd yn ystod y 12 mis 
diwethaf i leihau’r ôl troed carbon o safbwynt gweithgarwch Llywodraeth Cynulliad Cymru ym maes 
Materion Gwledig? (WAQ53483) 

Y Gweinidog dros Faterion Gwledig (Elin Jones): Mae’r Adran Materion Gwledig yn chwarae rhan 
alweddol yn y gwaith o fynd i’r afael â heriau amgylcheddol Cymru a heriau amgylcheddol byd-eang, 
wrth ofalu am ein hamgylchedd a rhoi’r fferm deuluol wrth wraidd ein strategaeth ar gyfer cynhyrchu 
bwyd yn gynaliadwy a datblygu gwledig. 
 
Ymhlith yr enghreifftiau penodol o gamau i leihau’r ôl-troed carbon mae’r canlynol: 
 
• Datblygu Cynllun Gweithredu Tarddu Lleol (i’w lansio yn y Gwanwyn) i ddatblygu a hyrwyddo 

cynhyrchu bwyd yn lleol. Mae defnyddio cynnyrch lleol yn cynorthwyo ffermwyr lleol ac yn 
lleihau milltiroedd bwyd; 

• Adolygu ein cynlluniau amaeth-amgylcheddol i sicrhau eu bod yn darparu buddiannau 
amgylcheddol yn effeithiol. Mae’r Adolygiad hefyd yn cynnwys archwiliad o’r rôl y gall bio-màs 
a chnydau ynni adnewyddadwy ei chwarae; 

• Adolygu Strategaeth Coetiroedd i Gymru i sicrhau bod coetiroedd Cymru yn cael eu rheoli mewn 
ffordd weithredol a chynaliadwy; 

• Cyflwyno Strategaeth Pysgodfeydd Cymru i ystyried goblygiadau ac amcanion llywodraeth a 
diwydiant ar gyfer datblygu pysgodfeydd yn gynaliadwy a symud at ddull ecosystem ar gyfer 
rheoli pysgodfeydd; 

• Annog cynhyrchwyr da byw yng Nghymru i ystyried effaith amgylcheddol cynhyrchu da byw - 
mae ymchwil yn cael ei ariannu i ystyried y materion hyn yn y dyfodol;  

• Sefydlu Grŵp Defnydd Tir a Newid yn yr Hinsawdd Cymru i ystyried sut y gall amaethyddiaeth 
a’r defnydd a wneir o dir addasu i newid yn yr hinsawdd.  

 
 
Nick Bourne (Canolbarth a Gorllewin Cymru): Pa gamau sydd wedi cael eu cymryd i leihau ôl troed 
carbon staff swyddfa a gyflogir ym maes Materion Gwledig? (WAQ53484) 
 
Elin Jones: Mae ôl troed carbon ystâd ganolog Llywodraeth Cynulliad Cymru yn cael ei leihau drwy 
System Reoli Amgylcheddol a ardystiwyd i Lefel 5 y Ddraig Werdd, a gaiff ei chyflwyno yn 2009.  Hyd 
yn hyn mae 16 o adeiladau wedi cyrraedd y safon hon.  Ymhlith yr enghreifftiau o’n cyflawniadau mae 
100% o’n cyhoeddiadau yn cael eu cynhyrchu ar bapur wedi’i ailgylchu a chafwyd lleihad mewn 
allyriadau drwy ddefnyddio fideo-gynadledda yn fwy.   
 
O fewn yr Adran Materion Gwledig gweithredir nifer o fesurau i leihau ôl-troed carbon ei staff: 
 
• Gwneud mwy o ddefnydd o gyfleusterau fideo-gynadledda/ffôn-gynadledda ar gyfer cyfarfodydd 

mewnol/allanol; 
• Trefnu cyfarfodydd mewn lleoliadau/ar amseroedd sy’n galluogi’r cyfranogwyr i ddefnyddio 

trafnidiaeth gyhoeddus; 
• Annog yr arfer o rannu ceir lle nad oes modd osgoi teithio rhwng swyddfeydd ar gyfer 

cyfarfodydd ac hyfforddiant; 
• Mae beiciau ar gael i staff mewn rhai swyddfeydd i’w galluogi i wneud teithiau byr heb gar; 
• Bydd staff yn argraffu a llungopïo ar ddwy ochr y dudalen lle bynnag y bo’n bosibl; 
• Annog staff argraffu copïau caled yn ôl yr angen yn unig a rhannu dogfennau lle y bo’n bosibl; 
• Prynu papur wedi’i ailgylchu yn unig; 
• Gosod boeleri nwy ynni effeithlon lle y bo’n bosibl; 
• Gosod amserwyr ar gyfer goleuadau allanol; 
• Gosod amserwyr ar y boeleri dŵr fel eu bod ond yn gweithio yn ystod oriau gwaith mewn rhai 
swyddfeydd; 
• Sicrhau bod cyfarpar swyddfa trydanol wedi’i ddiffodd gyda’r nos;  
• Trefnu hyfforddiant ymwybyddiaeth ar gyfer staff. 

Darren Millar (Gorllewin Clwyd): Sawl dos o’r Brechlyn BTV8 sydd wedi cyrraedd diwedd ei oes heb 
gael ei ddefnyddio a beth yw cyfanswm cost y brechlyn a ddaeth i ddiwedd ei oes heb gael ei ddefnyddio? 
(WAQ53503) 
 
Elin Jones: Mae Llywodraeth Cynulliad Cymru wedi tanysgrifio cost y 7.5 miliwn o ddosau o 
frechlynnau sydd ar gael i’w defnyddio yng Nghymru. Codir costau am unrhyw frechlyn na werthwyd 
gan y gweithgynhyrchwyr ar ôl i’r cyfnod lle y gellir ei ddefnyddio ddod i ben. Mae’r dyddiadau dod i 
ben yn amrywio yn dibynnu ar ddyddiadau cynhyrchu’r sympiau a ddosberthir. Nid oes gan y 
gweithgynhyrchwr unrhyw frechlyn y mae’r dyddiad olaf ar gyfer ei ddefnyddio wedi dod i ben ac ni 
chodwyd unrhyw gostau. Mae bywyd silff brechlyn BTV 8 yn dod i ben yn ystod y gwanwyn a’r haf. 
Mae Intervet yn gweithio gyda’r Gyfarwyddiaeth Meddyginiaethau Milfeddygol i asesu data’r brechlyn i 
weld a ellir estyn bywyd silff y sympiau cynharaf mewn ffordd ddiogel. 
 
 

Cwestiynau i’r Gweinidog dros Gyfiawnder Cymdeithasol a Llywodraeth Leol 
 
Nick Bourne (Canolbarth a Gorllewin Cymru): Pa gamau sydd wedi cael eu cymryd yn ystod y 12 mis 
diwethaf i leihau’r ôl troed carbon o safbwynt gweithgarwch Llywodraeth Cynulliad Cymru ym maes 
Cyfiawnder Cymdeithasol a Llywodraeth Leol? (WAQ53479) 
 
Y Gweinidog dros Gyfiawnder Cymdeithasol a Llywodraeth Leol (Brian Gibbons): Mae’r Adran 
Cyfiawnder Cymdeithasol a Llywodraeth Leol yn chwilio am gyfleoedd i leihau ôl troed carbon 
gweithgareddau Llywodraeth y Cynulliad.  
 
Gwneir mwy o ddefnydd o Dechnoleg Gwybodaeth a Chyfathrebu fel fideogynadledda a thelegynadledda 
i leihau ôl troed carbon yr Adran ac rydym bob amser yn chwilio am ffyrdd o ddefnyddio’r cyfrwng hwn 
yn y ffordd fwyaf effeithiol.  
 
Mae’r adran yn gwned popeth y gall i wireddu ymrwymiad Cymru’n Un Llywodraeth y Cynulliad i 
leihau allyriadau o 3% bob blwyddyn. Er enghraifft, mae Cyllid Llywodraeth Leol yn cynnwys meini 
prawf ar gyfer lleihau allyriadau yn y telerau ac amodau safonol ar gyfer arian grant. 
 
Rydym yn sicrhau bod dogfennau strategaeth ac ymarferion ymgynghori ar gael ar-lein yn hytrach na 
mewn copi caled yn unig. Cyhoeddodd yr Adran ymgynghoriad ar Strategaeth Cydlyniant Cymunedol 
Cymru Gyfan ym mis Ionawr 2009. Dosbarthwyd yr ymgynghoriad yn electronig ac fe’i rhoddwyd ar y 
wefan mewn fformatau PDF a Word. Mae ffurflen ymateb ar-lein newydd hefyd yn cael ei threuliau yn 
ystod yr ymgynghoriad hwn. Mae’r Cynllun Gweithredu Mentrau Cymdeithasol newydd wedi’i 
gyhoeddi’n electronig ar y wefan ac mae’r copi caled wedi cael ei argraffu ar bapur y mae 75% ohono 
wedi’i ailgylchu.  
 
Fel rhan o’r cais am arian ar gyfer y ddau grant cyfalaf Sipsiwn-Teithwyr, roedd yn rhaid i awdurdodau 
lleol brofi cynaliadwyedd y safleoedd o ran defnyddio deunydd ecogyfeillgar ac effaith y safleoedd a’r 
gwaith i’w gwella ar yr amgylchedd cyfagos. 
 
Sefydlwyd prosiect cynhwysiant digidol Cymunedau 2.0 dros y 12 mis diwethaf, a bydd yn gweithredu o 
1 Ebrill 2009. Mae’r prosiect yn annog aelodau o grwpiau cymunedol, sefydliadau’r sector gwirfoddol a 
mentrau cymdeithasol i ddefnyddio TGCh a thechnolegau eraill. Dylai dulliau cyfathrebu electronig, gan 
gynnwys Skype a fideogynadledda, leihau’r angen i deithio, gan felly leihau allyriadau. Byddai hefyd yn 
lleihau’r angen i ddefnyddio papur. Fodd bynnag, gallai cynnydd yn y defnydd o dechnolegau arwain at 
gynnydd mewn nwyon tŷ gwydr. Byddai hyn yn cael ei wrthbwyso drwy hyrwyddo dulliau o ddefnyddio 
TGCh sy’n gwella effeithlonrwydd ynni ac yn lleihau allyriadau carbon. Lle ariennir cyfarpar newydd, 
caiff y rhai mwyaf ynni effeithlon sy’n gallu cyflawni’r rôl eu prynu. Bydd y prosiect hefyd yn cefnogi’r 
arfer o ailddefnyddio, ailgylchu ac adfer cyfarpar, lle y bo’n briodol, yn unol â Chyfarwyddeb Gwaredu 

Gwastraff Cyfarpar Trydanol ac Electronig (WEEE) yr UE. Cynghorir grwpiau a mentrau hefyd i 
ddiffodd cyfrifiaduron ac eitemau cysylltiedig. 
 
Mae Partneriaethau Cymunedau yn Gyntaf yn chwarae rhan yn y gwaith o fynd i’r afael â newid yn yr 
hinsawdd. Mae llawer eisoes wedi cymryd rhan mewn digwyddiadau Newid yn y Gymuned a gynhelir 
ledled Cymru gan Is-adran Newid yn yr Hinsawdd Llywodraeth Cynulliad Cymru - gan roi cyfleoedd 
iddynt rwydweithio, cyfnewid syniadau a chael DVD sy’n amlygu prosiectau newid yn yr hinsawdd 
cymunedol llwyddiannus yng Nghymru. 
 
Mae’r Fframwaith Mesur Perfformiad Cenedlaethol a weinyddir gan Bolisi Llywodraeth Leol yn 
cynnwys dangosyddion sy’n gofyn am wybodaeth gan awdurdodau lleol am eu defnydd o ynni. 
 
 
Nick Bourne (Canolbarth a Gorllewin Cymru): Pa gamau sydd wedi cael eu cymryd i leihau ôl troed 
carbon staff swyddfa a gyflogir ym maes Cyfiawnder Cymdeithasol a Llywodraeth Leol? (WAQ53480) 
 
Brian Gibbons: Mae ôl troed carbon ystâd ganolog Llywodraeth Cynulliad Cymru yn cael ei leihau drwy 
System Reoli Amgylcheddol a ardystiwyd i Lefel 5 y Ddraig Werdd a gaiff ei chyflwyno yn 2009.  Hyd 
yn hyn mae 16 o adeiladau wedi cyrraedd y safon hon.  Ymhlith yr enghreifftiau o’n cyflawniadau mae 
100% o’n cyhoeddiadau yn cael eu cynhyrchu ar bapur wedi’i ailgylchu a chafwyd lleihad mewn 
allyriadau drwy ddefnyddio fideo-gynadledda yn fwy.   
 
Mae llawer o staff yr Adran Cyfiawnder Cymdeithasol a Llywodraeth Leol wedi’u lleoli yn swyddfa 
Llywodraeth y Cynulliad ym Merthyr a gafodd sgôr ‘Ardderchog’ BREEAM (Dull Asesu Amgylcheddol 
y Sefydliad Ymchwil Adeiladu) ar gyfer datblygu cynaliadwy. Bydd staff ym maes Cyllid Llywodraeth 
Leol a Pholisi Llywodraeth Leol sydd wedi’u lleoli ym Mharc Cathays ar hyn o bryd yn symud yn fuan i 
rannau o’r swyddfa sydd wedi’u hadnewyddu a byddant yn cael budd o oleuadau a gaiff eu goleuo gan 
symudiadau fel y gwastraffir cyn lleied o drydan â phosibl.  
 
Mae staff wedi bod yn rhagweithiol wrth nodi cyfleoedd i leihau eu hôl troed carbon. Manteisir yn llawn 
ar gyfleoedd i leihau amser teithio a’r defnydd a wneir o ynni (gan gynnwys ar gyfer cyfarfodydd 
Adrannol mewnol) drwy’ wneud mwy o ddefnydd o gyfleusterau cynyddol o fideo-gynadledda a ffôn-
gynadledda. 
 
Caiff yr angen i fynd i gyfarfodydd ei bwyso a’i fesur yn well (h.y. gweld i ba raddau y mae presenoldeb 
yn ychwanegu gwerth neu ai rôl gynrychioliadol a gyflawnir yn bennaf). 
 
Gwneir mwy o waith blaengynllunio a chaiff cyfarfodydd eu grwpio i sicrhau’r goblygiadau gorau o ran 
teithio ac ynni (er enghraifft cynhaliwyd Fforwm Ymgynghorol Hydref 2008 ar Gyllid yn Llandudno yn 
ystod Cynhadledd Cymdeithas Llywodraeth Leol Cymru).   
 
Rydym yn osgoi teithio awyr cymaint â phosibl ac os yw gyrru’n hanfodol bydd staff yn ceisio rhannu 
ceir.  
 
Er mwyn arbed ynni cynghorir aelodau o staff i ddiffodd monitorau cyfrifiaduron, argraffwyr a 
llungopïwyr bob nos ac ar benwythnosau. Os bydd angen i staff argraffu dogfennu argymhellir argraffu ar 
ddwy ochr y dudalen. Anogir staff hefyd i ddefnyddio’r grisiau yn hytrach na’r lifft. 
 
Anogir staff i ailgylchu cymaint o wastraff â phosibl. Ymhlith y cyfleusterau ailgylchu sydd ar gael mae 
biniau ailgylchu ar gyfer papur, plastig ac alwminiwm. Mae staff yn swyddfa Merthyr yn ailgylchu 
gwastraff bwyd yn yr abwydfa a osodwyd yn ddiweddar, a defnyddir y compost yn deillio o hyn ar dir y 
swyddfa.  


